
Circumcision 
ኣገልግሎታት ግዝረት 
(ምኽንሻብ) ንኣወዳት ኣብ 
ዓባይ ማንቸስተር 

 
ንወድኹም ዝምጥን ኣገልግሎት ብኸመይ  
ከም እትመርጹ ዝሕብር መምርሒ 



ኣገልግሎታት ግርዘት 
(ምኽንሻብ) ንኣወዳት ኣብ 
ዓባይ ማንቸስተር 

ንወድኹም ዝምጥን ኣገልግልሎት ብኸመይ ከም እትመርጹ ዝሕብር መምርሒ 

 
ስለዚ ወድኹም ክኽንሸብ ወሲንኩም ኣለኹም፣ እዚ ወረቐት ጽሑፍ 
ንመን ክትጥቀሙ ከም ዘለኩም ክትውስኑ ክሕግዘኩም ይኽእል 
እዩ። 

 
ክትፈልጥዎ ዘለኩም 

 
• ወላ እኳ መብዛሕትኦም ኣወዳት ብዘይ ጸገም ብጽቡቕ ይሓውዩ እንተኾኑ፡ 

ግዝረት ከም ኩሉ መጥባሕትታት ናይ ጉድኣት ሓደጋ ኣለዎ። 

• ሕክምናዊ ምኽንያት እንተዘይሃልዩ ኤንኤችኤስ (NHS) ንግዝረት ደቂ ተባዕትዮ 
ኣይምውልን እዩ።  

• ሓፈሻዊ ቤት ምኽሪ ሕክምና ግዝረት ደቂ ተባዕትዮ ብሃይማኖታውን ባህላውን 
ምኽንያታት ክፍጸም ከም ዝኽእል ይግንዘብ። 

 

ዕድመ 

ግዝረት ብዝተኻእለ መጠን ወድኹም ንእሽቶ ኣብ ዝኾነሉ እዋን ክግበር ንመክር። 
እዚ ወረቐት እዚ ኣብ ማሕበረሰብ ንትሕቲ ሓደ ዓመት ዝዕድሚኦም ኣወዳት ንዝግበር 
ግዝረት ጥራይ ዝምልከት እዩ። 

 
ፍቓድ 
• ክልቲኦም ወለድን/ወይ ናይ ወለዲ ሓላፍነት ዘለዎም ኣለይትን ቅድሚ እቲ 

መጥባሕቲ ምፍጻሙ ፍቓድ ክህቡ ኣለዎም። ፍቓድ ማለት ወድኹም ክግዘር 
ትደልዩን፣ ከምኡ`ውን እቲ መጥባሕትን ክመጽእ ዝኽእል ሓደጋታትን 
ተገሊጹልኩም ኣሎ ማለት እዩ። 

• ዝኾነ ሕቶታት ክትሓቱ ናጻ ክትኮኑ ይግባእ። ክትሓትቱ ኣይትፍርሑ። ኩሎም 
ንፉዓት በዓል ሞያ ንሕቶታትኩም ብሓጎስ ክምልሱ ይግባእ። ኣብቲ 
እትጥቀሙሉ በዓል ሞያ ርእሰ ተኣማንነት ክስምዓኩም ኣለዎ። 

• ቅድሚ ምግራዝ ምክያዶም እቶም በዓል ሞያ ብዛዕባ ጥዕና ወድኹምን ታሪኽ 
ጥዕና ስድራቤትኩምን ክሓቱኹም ይግባእ። ወድኹም ቅድሚ ግዝረት ጽቡቕ 
ጥዕና ክህልዎ ይግባእ። 



ጽሩይን ዝመኸነን 

እቲ ቦታ ጽሩይ ክኸውን ኣለዎ። ምእንቲ ንወድኹም ረኽሲ ናይ ምምዕባል ሓደጋ 
ንምንካይ ዝመኸኑ ጽሩይ መሳርሒታት ክትጥቀሙ ኣለዎም። ንፉዕ በዓል ሞያ ነቲ 
መጥባሕቲ ብዝተኻእለ መጠን ውሑስ ንምግባር ዝተዳለዉ መሳርሕታትን ሜላታትን 
ክጥቀም እዩ። 

ነቲ ግዝረት ኣካል ናይ ስድራቤት ጽምብል ክትገብርዎ ትደልዩ ትኾኑ፡ ግን ዘክሩ፤ 
ግዝረት መጥባሕቲ ስለዝኾነ ኣብ ምቹእ፣ ጽምው ዝበለን ጽሩይን ቦታ ብዝመኸኑ 
መሳርሒታት ክግበር ኣለዎ። 

 

ኣብ ግዜ ግዝረት ምህላው 

እቲ ግዝረት ክፍጸም ከሎ ምስ ወድኹም ክትኮኑ ምስትደልዩ ብዛዕባ እዚ ምስቲ 
ግዝረት ዝገብር ሰብ ክትዘራረቡ ኣለኩም። ገለ ሰብ ሞያ (ኩሎም ዘይኮኑ) ንስኹም 
ኣብቲ ቦታ ምህላውኩም ሕጉሳት እዮም። ስለዚ ንመጀመርታ ግዜ ክትውከሱዎም 
ከለኹም ብዛዕባ እዚ ተዘራረቡ። 

 

ምምሕዳር ቃንዛ 

ግዝረት ምግባር ንወድኹም ቃንዛ ክህልዎ ይኽእል እዩ። ኣብ እዋን ግዝረት እቲ 
ቃንዛ ብኸመይ ከም ዝመሓደር፡ ከምኡ`ውን ኣብ ገዛ ቃንዛኡ ብኸመይ ከም 
ትቕንሱዎ ክትንገሩ ይግባእ። 

 

ድሕረ ክንክን 

ድሕሪ ግዝረት ዝፈስስ ደም ደው ምስ በለ ወድኹም እንተወሓደ ን30 ደቓይቕ 
ኣብቲ ቀጽሪ ክጸንሕ ኣለዎ። እቶም ሰራሕተኛታት ብዛዕባ ድሕሪኡ እንታይ ከም 
ዝኸውንን ንወድኹም ብኸመይ ከም እትከናኸንዎን ክነግሩኹም ይግባእ። ናብ 
ገዛኹም ክትከዱ ከለኹም ንወድኹም ብኸመይ ከም እትከናኸንዎ ዝርዝር ጽሑፍ 
ወረቐት ክወሃበኩም ኣለዎ፣ መዓስን ኣበይን ሓገዝ ክትሓቱ ከም ዘለኩምን ዝኾነ 
ክተስተብህሉሎም ዘለኩም ምልክታትን ሓዊስካ። ዝኾነ ስክፍታ እንተሃልዩኩም 
ክትጥቀመሉ እትኽእሉ ቁጽሪ ስልኪ ክወሃበኩም ኣለዎ። 

ድሕሪ ግዝረት ብዛዕባ ወድኹም እንተተጨኒቕኩም ምስቲ በዓል ሞያ ክትራኸቡ 
ይግባእ። ምስኦም ክትራኸቡ እንተዘይክኢልኩም፡ ወይ ብምኽሮም ሕጉስ 
እንተዘይኴንኩም፡ ንወድኹም ናብቲ ኣብ ከባቢኹም ዝርከብ ሕጹጽ ረድኤት ሕክምና 
(A&E) ክትወስዱዎ ይግባእ። 

ንግዝረት መጺእኩም ብዝኾነ ነገር ሕጉስ እንተዘይኴንኩም ወይ ብዝኾነ ምኽንያት 
ብዛዕባ ጥዕና ወድኹም እንተተጨኒቕኩም፡ ኣብዚ እዋን’ዚ ነቲ ግዝረት ክትቅጽልዎ 
ከምዘየድልየኩም ኣይትረስዑ። ዝኾነ ንፉዕ በዓል ሞያ ንጭንቀትኩም ክሰምዕን 
ድሌትኩም እንተኾይኑ ድማ ነቲ ግዝረት ዳግማይ ክሰርዖ ወይ ክስርዞ ኣለዎ። 



ኣገልግሎታት ግዝረት 
(ምኽንሻብ) ንኣወዳት ኣብ 
ዓባይ ማንቸስተር 

 

 
ጥርዓናት 
 
በቲ ዝረኸብኩሞ ኣገልግሎት ሕጉሳት እንተዘይኴንኩም መጀመርታ ምስቲ 
ግዝረት ዝገበረ በዓል ሞያ ተዘራረቡ። በቲ ዝህብዎ መልሲ ሕጉስ 
እንተዘይኴንኩም ኣብ ከባቢኹም ንዝርከብ ኣገልግሎት ኤንኤችኤስ ፓልስ 
(NHS PALS) ክትረኽብዎም ትኽእሉ ኢኹም። እዞም ትካላት እዚኦም 
እንታይ ክትገብሩ ከም ዘለኩም ከማኽሩኹም እዮም። 
 
 
 
ምቑራጽ ብልዕቲ ደቂ ኣንስትዮ ዝኾነ ሕክምናዊ ረብሓ የብሉን፣ ብመሰረት ሕጊ ኣካል ምጕዳል 
(ምቑራጽ) ብልዕቲ ደቂ ኣንስትዮ (2003) ድማ ዘይሕጋዊ እዩ።  
 

 
 

http://www.gmsafeguardingchildren.co.uk/ 

